
తిక్కన సోమయాజి









ములోని పురాణకవులలో వివేషజ్ఞులు సోమయాజిని బ్రహ్మ యనియే పొగడియున్నారు. 

హరివంశములో నెఱ్ఱాప్రెగ్గడ:-




"మ. తనకావించినసృష్టి, తక్కొరులచేతం గాదు నా నేముఖం 

     బునఁ దాఁ బల్కినఁ బల్కు లాగమములై పొల్పొందు నా వాణిన 

     త్తనునీతం డొకరుండ నాఁ జనుమహత్త్వాప్తిం గవిబ్రహ్మ నా

     వినుతింతుం గవితిక్కయజ్వనిఖి లోర్వీదేవతాభ్యర్చితు౯.” 


భీమేశ్వరపురాణములో శ్రీనాథకవి. 


"ఉ. పంచమవేదమైపరఁగు భారతసంహిత నాంధ్రభాషఁ గా

     వించెఁ బదేనుపర్వములు విశ్వజగద్దితబుద్ది నెవ్వఁ డ 

     క్కాంచనగర్బతుల్యున కఖండితభక్తి నమస్కరింతు ని 

     ర్వంచితకీర్తివైభవిరాజికిఁ దిక్కనసోమయాజికి౯."





తిక్కనసోమయాజి కవివాగ్బంధన మనులక్షణగ్రంథము నొకదాని రచియించి నటు లీక్రింది పద్యమువలనఁ దెలియుచున్నది. 




"క. తనరం గవివాగ్బంధన

    మనుఛందం బవని, వెలయ హర్షముతోఁ 

    దిక్కనసోమయాజి చెప్పెను 

    జను లెల్ల నుతింప బుధుల సమ్మతిగాఁగ౯."





తిక్కనసోమయాజి కవిత్వములోనుండు మహద్విషయముల నన్నిటి నెత్తి చూపి యొకకావ్య విమర్శగ్రంథముగా వ్రాయుట నాయుద్దేశముగాదు గావున నాప్రయత్న మిందే తెలియజూపక విడిచిపెట్టినాఁడను.


సమాప్తము

